
OʻZBEKISTON MISOLIDA 
INSON KAPITALI 
VA TADQIQOTLAR 
BOSHQARUVINI TADQIQ 
QILISH

 

Abdullayev Baxodir 
Ph.D., Andijon mashinasozlik instituti doktoranti

Annotatsiya: Maqolada GII 2013–2023-yillar ma’lumotlari asosida Oʻzbekistonda inson kapitalining yanada rivojlanishi 
tadqiq qilingan va fikrlar bilditilgan, bu esa mamlakatning iqtisodiy rivojlanishini strategik ravishda kuchaytirishga yordam 
beradi. Tadqiqotda inson kapitali va innovatsiyalar oʻrtasidagi bogʻliqlikni va bu sohada oqsayotgan yoʻnalishlar aniqlab 
chiqilgan. Xususan, oliy ta’lim muassalariga oʻqishga kirish va ilmiy-tadqiqot ishlariga yalpi xarajatlar 99 reytingni qayd 
qilgan.

Kalit soʻzlar: Inson kapitali, innovatsiya, tadqiqot, ta’lim, ilm-fan, rivojlanish.
Abstract: The paper examines and discusses Uzbekistan's future human capital development, based on data from the 
GII 2013–2023. This will strategically support the nation's economic growth. The study identified the relationship between 
human capital and innovation and the current trends in this field.  In particular, Tertiary enrolment and Gross expenditure 
on R&D recorded 99 ratings. 

Key words: Human capital, innovation, research, education, science, development.
Аннотация: В статье на основе данных ГИИ 2013-2023 годов исследуется дальнейшее развитие человеческого 
капитала в Узбекистане и высказываются мнения, которые помогут стратегически усилить экономическое раз-
витие страны. В ходе исследования выявлена взаимосвязь между человеческим капиталом и инновациями и 
современные тенденции в этой сфере. В частности, поступление в вузы и валовые расходы на научную и иссле-
довательскую деятельность зафиксированы в 99 рейтингах.

Ключевые слова: Человеческий капитал, инновации, исследования, образование, наука, развитие.

K I R I S H
Sanoati rivojlangan mamlakatlar tajribasiga koʻra, agar davlat oʻz inson kapitali va intellektual mulk egalarini 

qadrlasa va ularning ulushini oshirishga harakat qilsa, uning ijtimoiy-iqtisodiy oʻsishi tez sur’atlarda rivojlanadi.
[1] Yuksak saviyali va malakali kadrlar bugungi sivilizatsiyalashgan jamiyatda mamlakatimiz iqtisodiyotini yuk-
saltirishda hal qiluvchi ahamiyatga ega boʻlib, raqamli texnologiyalar, ya’ni hayotning barcha jabhalarida raqa-
mlar gʻoyasi kelajakka zamin yaratadi. Taraqqiyot va ilm-fan bunday zamonaviy, raqamli siljishlar uchun zarur-
 dir va inson kapitalini yaratish taraqqiyotga erishish uchun birdek muhim va u bilan chambarchas bogʻliqdir.[2] 

2022–2026-yillarda Oʻzbekiston Respublikasining innovatsion rivojlanish strategiyaning asosiy yoʻnalish-
laridan biri etib, Respublikada innovatsion rivojlanishni jadallashtirish, iqtisodiyotning barcha tarmoqlarida inno-
vatsiyalar va texnologiyalarni keng tatbiq qilish, inson kapitalini, ilm-fan va innovatsiya sohalarini rivojlantirish 
maqsadida ta’limning barcha bosqichlarida yaratuvchanlik, innovatsion tadbirkorlik va ratsionalizatorlik koʻnik-
malarini rivojlantirish orqali innovatsion faoliyat boshqaruvida inson kapitalini yanada rivojlantirish belgilangan.
[3]

M A V Z U G A  O I D  A D A B O Y O T L A R  T A H L I L I
Koʻplab tadqiqotlarda inson kapitali Oʻzbekiston taraqqiyotida naqadar muhim ekani ta’kidlangan.  

Nazarova [5] va Usmonov [6] oliy ta’limning inson kapitalini ishlab chiqarishdagi funksiyasiga e’tibor qaratib, 
raqamli iqtisodiyotda bilim va koʻnikmalarning ahamiyatini ta’kidlaydi. Rustamov [7] qishloq xoʻjaligi sohasida 
mahsulot ishlab chiqarishni koʻpaytirish uchun inson kapitalidan samarali foydalanish zarurligini ta’kidlaydi. 
Ishsizlik va qashshoqlikni pasaytirishda inson kapitalini rivojlantirish muhimligini ta’kidlab oʻtgan Abduvasitovich 
[8] esa, o’z tadqiqotlarini aholining tadbirkorlik borasidagi talablarini qondirishga qaratgan. Bu tadqiqotlarning 

barchasi Oʻzbekistonning iqtisodiy rivojlantirish vositasi sifatida inson kapitaliga strategik sarmoya kiritish zarur-
ligini koʻrsatadi.

Bir qator tadqiqotlar inson kapitali va innovatsiyalar oʻrtasidagi bogʻliqlikni turli kontekst va omillarga 
qaratgan holda oʻrganib chiqdi. Kuzmin [9] inson kapitalining barqaror rivojlanishdagi rolini, xususan, global-
lashuv sharoitida ta’kidlaydi. Li [10] innovatsiyalar inson kapitali va ijod mahsuli boʻlib, innovatsiyalar uchun 
mintaqaviy salohiyatga iste’dodlarni jalb qilish va ijodkorlikni rivojlantirish qobiliyati ta’sir qiladi deb hisoblaydi. 
Uden [11] va Kapozza [12] innovatsiyalarni rivojlantirishda muayyan inson kapitali elementlari va firma dara-
jasidagi amaliyotlarning muhimligini ta’kidlaydilar. Onyusheva Qozogʻistonda inson kapitali va global raqobat-
bardoshlik oʻrtasidagi oʻzaro bogʻliqlikni aniqlash va mamlakatning iqtisodiy raqobatbardoshligini oshirish nuqtai 
nazaridan inson kapitalini rivojlantirishning asosiy omillarini aniqlagan. [13] Ushbu tadqiqotlarning barchasi 
inson kapitali ijodkorlikni rivojlantirish uchun qanchalik muhimligini, turli vaziyatlarda muayyan tarkibiy qismlar 
va usullar hal qiluvchi ahamiyatga ega ekanligini ta’kidlaydi.

Lekin Oʻzbekiston xalqaro miqyosda iqtisodiy raqobatbardoshligini oshirishning asosiy omili sifatida inson 
kapitalining ahamiyati toʻliq oʻrganilmagan. Ushbu tadqiqotning asosiy maqsadi inson kapitali va global raqo-
batbardoshlik oʻrtasidagi oʻzaro bogʻliqlikni aniqlashdan ibotat. Mmamlakatning iqtisodiy boshqaruv nuqtai 
nazaridan inson kapitalini rivojlantirishning asosiy omillarini aniqlash uchun quyidagi vazifalar belgilandi:

- 2013–2023-yillarda Oʻzbekiston Respublikasida inson kapitalini rivojlantirish omillari dinamikasini 
aniqlash;

- Menejment nuqtai nazaridan global raqobatbardoshlik sharoitida mamlakat inson kapitalini rivojlantirish 
yoʻllarini belgilash.

T A D Q I Q O T  M E T O D O L O G I YA S I
Tadqiqotda qoʻllaniladigan metodologiya Oʻzbekiston Respublikasida inson kapitalini rivojlantirish omil-

lari dinamikasini aniqlash uchun Global Innovation Indexning 2013‒2023-yillardagi koʻp oʻlchovli indeks va 
subindekslardan foydalanishni oʻz ichiga oladi. Global Innovation Index 2007-yilda INSEAD (Frantsiya biznes 
maktabi va tadqiqot instituti) tomonidan yangi tadqiqot loyihasi sifatida ishlab chiqilgan boʻlib, hisobotda mam-
lakatlarning raqobatbardoshligi va rivojlanishi uchun innovatsion yutuqlardan foydalanish qobiliyatini va tayyor-
ligini baholash uchun asosiy metodologik vosita hisoblanadi. Ushbu tadqiqotda tahlil qilinadigan indikatorlar 
quyidagi metodologiyalar boʻyicha hisoblangan [14]:

Ta’lim xarajatlari, % YIM – Ta’limga davlatning umumiy (mahalliy, mintaqaviy va markaziy) xarajatlari 
(joriy, kapital va transfertlar) YaIMga nisbatan foizda koʻrsatilgan. U xalqaro manbalardan hukumatga oʻtkaz-
malar orqali moliyalashtirilgan xarajatlarni ham oʻz ichiga oladi. 

Davlat moliyalash/oʻquvchi, oʻrta, % YaIM/sh - Bir oʻquvchiga ta’limni umumiy (mahalliy, mintaqaviy va 
markaziy, joriy va kapital) davlat tomonidan moliyalashtirilishi, bunga pullik transfertlar ham (talabalar uchun 
stipendiyalar, va h.o.) kiradi. 

Maktabda oʻqish davomiyligi, yillar - Boshlangʻich va oʻrta maktabda oʻqish davimiyligi indeksi hisobla-
naganda maktabga qabul qilingan oʻquvchilarning boshlangʻich va oʻrta ta’lim darajalari va ushbu ta’lim davo-
miyligi inobayga olgan holda hisoblanadi. Natijada, nisbatan yuqori qiymat bolalarning ta’lim olishda koʻproq yil 
sarflash ehtimoli va ta’lim tizimidagi umumiy oʻqish darajasi yuqori ekanligini koʻrsatadi. 

PISA. Matematika, tabiiy fanlar va oʻqish savodxonligini baholash - PISA OECD ning (Iqtisodiy ham-
korlik va rivojlanish tashkiloti) Xalqaro talabalar uchun dasturi boʻlib, 15 yoshli bolalarning oʻqish, matematik 
va tabiiy bilimlari va koʻnikmalaridan foydalanish qobiliyatini oʻlchaydi. PISA natijalari butun dunyoda erishilgan 
ta’lim natijalarining sifati va tengligini koʻrsatadi. 2018 PISA soʻrovi uch yillik baholashning ettinchi bosqichidir. 
Koʻrsatkich har bir mamlakat uchun oʻqish, matematika va fan boʻyicha oʻrtacha koʻrsatkichlardan foydalangan 
holda tuzilgan. PISA ballari mamlakatdagi barcha test qatnashchilari boʻyicha kuzatilgan natijalar oʻzgarishiga 
qarab belgilanadi. Nazariy jihatdan PISA-da minimal yoki maksimal ball yoʻq; aksincha natijalar taxminan 
normal taqsimotlarga mos ravishda kattalashtiriladi, oʻrtacha 500 ball va oʻrtacha ogʻishlar 100 ballga teng. 

Oʻquvchilar va oʻqituvchilar nisbati - Oʻrta maktabga qabul qilingan oʻquvchilar sonini oʻrta maktab 
oʻqituv chilarining soniga (ularning oʻqituvchilik vazifasidan qat’i nazar) taqsimlash. Oʻquvchilar va oʻqituv-
chilarning yuqori nisbati shuni koʻrsatadiki, har bir oʻqituvchi koʻplab oʻquvchilar uchun javobgar boʻlishi kerak. 
Boshqacha qilib aytganda, oʻquvchilar / oʻqituvchilar nisbati qanchalik baland boʻlsa, oʻquvchilarning oʻqituvchi-
larga nisbatan muloqot imkoniyati shunchalik past boʻladi.

Oliy ta’lim muassalariga oʻqishga kirish, % umumiy - Rasmiy ravishda uchinchi darajali ta’lim darajasiga 
toʻgʻri keladigan yosh guruhi populyatsiyasiga, yoshidan qat’i nazar, uchinchi darajali umumiy talabalarning nis-
bati. Oliy ma’lumot, ilgʻor ilmiy-tadqiqot malakasiga ega boʻladimi yoki yoʻqmi, odatda qabulning minimal sharti 
sifatida oʻrta ta’limni muvaffaqiyatli yakunlashni talab qiladi. Oliy ta’limga qabul qilish koeffitsienti yoshi kichik va 
katta yoshdagi abituriyentlarni qamrab oladi.

Tabiiy fanlar va muhandislik boʻyicha bitiruvchilar, % – Ilm-fan, texnologiya, muhandislik va matematika 
yoʻnalishlari boʻyicha uchinchi darajali bitiruvchilar (jami uchinchi darajali bitiruvchilarning%). Tabiatshunoslik, 
matematika, statistika, axborot va texnologiyalar, ishlab chiqarish, muhandislik va qurilish sohalarida uchinchi 
darajali bitiruvchilarning ulushi barcha uchinchi darajali bitiruvchilarga nisbatan foizda.

Uchinchi darajali kiruvchi harakatchanlik, % – Oliy ta’lim(uchinchi darajali oʻqush)ga kirish harakatchan-
ligi darajasi (%). Chet eldan ma’lum bir mamlakatda tahsil olayotgan talabalar soni ushbu mamlakatdagi tala-
balarning umumiy soniga nisbatan foiziga.

Tadqiqotchilar FTE (toʻliq ish kuni) – Tadqiqotchilar, toʻliq ish kuni ekvivalenti (FTE) (full-time equivalent) 
(million aholiga). FTE million aholisiga tadqiqotchilar. R&D tadqiqotchilari yangi bilimlar, mahsulotlar, jarayonlar, 
usullar yoki tizimlarning kontseptsiyasi yoki yaratilishi va tegishli loyihalarni boshqarish bilan shugʻullanadigan 
mutaxassislardir. Shu jumladan Ilmiy-tadqiqot ishlari bilan shugʻullanadigan aspirantura doktorantlari(PhD) 
ham qoʻshiladi.

Ilmiy-tadqiqot ishlariga yalpi xarajatlar – Muayyan davrda tadqiqot ishlariga sarflangan ichki xarajatlar 
YaIMga nisbatan foizda hisoblanadi. “Mamlakat ichidagi ilmiy-tadqiqot ishlari uchun sarf-xarajatlar” bu mab-
lagʻlarning manbalaridan qat’i nazar, ma’lum bir davr mobaynida iqtisodiyotning statistik boʻlimi yoki sektori 
doirasida amalga oshirilgan ilmiy-tadqiqot ishlariga sarflanadigan barcha xarajatlardir.

Global korporativ (R&D) investorlari, top 3, million AQSh dollari – Birinchi uchta global kompani-
yalarning ilmiy-tadqiqot ishlari boʻyicha oʻrtacha xarajatlari. Agar biron bir mamlakatda uchta kompaniyadan 
kam roʻyxat mavjud boʻlsa, bu raqam roʻyxatga olingan ikkita kompaniya yigʻindisining oʻrtacha qiymati yoki bitta 
listing kompaniyasining jami miqdoridir. 0 ballari roʻyxatga olingan kompaniyalari boʻlmagan mamlakatlarga 
beriladi.

QS jahon universitetlari reytingi – Bir mamlakat boʻyicha eng yaxshi uchta universitetning oʻrtacha bal-
lari. Agar dunyodagi eng yaxshi 1000 ta universitetlarning QS reytingida uchdan kam universitetlar roʻyxatiga 
kiritilgan boʻlsa, roʻyxatdagi universitetlar ballari yigʻindisi uchga boʻlinadi va shu tariqa roʻyxatga olinmagan 
universitetlar uchun nol ball beriladi.

T A H L I L  V A  N A T I J A L A R
Inson kapitali va tadqiqotlar mamlakatda ta’lim darajasi va tadqiqot darajasi millatning innovatsion salohi-

yatini belgilovchi omil hisoblanadi. Shu sababdan inson kapitali va innovatsiya darajasi bir-biriga bevosita va 
bilvosita bogʻliqdir.

1-jadval.  Oʻzbekiston Respublikasining GII reytingida kirish parametrlaridan inson kapitali va tadqiqotlar indeksi 
tahlili [18],[21].

Ball/
qiymat 2020

Reyting 
2020

Ball/
qiymat
2023

Reyting
2023

Reyting
2020-2023 
farqi

Inson kapitali va tadqiqotlar 27.5 77 25.2 78 -1
Ta’lim 49.7 52 46.4 78 -26
Ta’lim xarajatlari, % YIM 5.3 31 4.6 52 -21
Davlat moliyalash/oʻquvchi, oʻrta, % YaIM/sh n/a n/a 13.9 79 +79
Maktabda oʻqish davomiyligi, yillar 12.1 92 12.1 93 -1
PISA. Matematika, tabiiy fanlar va oʻqish 
savodxonligini baholash n/a n/a n/a n/a n/a

Oʻquvchilar va oʻqituvchilar nisbati 10.3 38 9.8 28 +10
Oliy ta’lim 30.9 73 27.4 74 -1
Oliy ta’lim muassalariga oʻqishga kirish, % umumiy 10.1 110 21.2 99 +11
Tabiiy fanlar va muhandislik boʻyicha bitiruvchilar, % 35,2 7 32,8 12 -5
Uchinchi darajali kiruvchi harakatchanlik, % 0.2 106 0,7 97 +9
Ilmiy tadqiqot ishlari (R&D) 2 94 1.9 92 +2
Tadqiqotchilar FTE (toʻliq ish kuni) 476,2 70 523.4 69 +1
Ilmiy-tadqiqot ishlariga yalpi xarajatlar 0.1 99 0.1 99 0
Global korporativ (R&D) investorlari, top 3, million 
AQSh dollari 0.0 42 0.0 40 +2

QS jahon universitetlari reytingi 0.0 77 0.0 71 +6

1-jadvalda 2020 va 2023 yıllari uchun Oʻzbekiston uchun Inson kapitali va tadqiqotlar subindekslaring 
turlari boʻyicha ball va reytinglar qiyosiy tahlili keltirilgan. Inson kapitali va tadqiqotlar boʻyicha ball va reytinglar 
koʻrsatilgan, 2020-yilda 27.5 ball va 77 reyting, 2023-yilda 25.2 ball va 78 reyting. Bu boʻlimda oʻrtacha ball  
-1 ta yoqotish aniqlandi.

Ta’lim sohasidagi koʻrsatkichlar esa quyidagicha: Ta’lim boʻyicha 49.7 ball va 52 reyting 2020-yilda, 
2023-yilda esa 46.4 ball va 78 reyting. Bu bilan ta’lim sohasidagi reytinglar -26 ta pasaugan. Ta’lim xara-
jatlari boʻyicha, reytingda ifodalangan miqdor 31dan 52 reytinga tushib -21 ta pasayish bilan belgilandi. Birt 
taqdim qilinmagan, 2023-yilda 79 oʻrinni qayd etgan. Maktabda oʻqish davomiyligi, yillar boʻyicha qiymatlar  
-1 punktga oʻzgargan. PISA (Programme for International Student Assessment) boʻyicha ma’lumotlar berilmagan. 
Oʻquv chilar va oʻqituvchilar nisbatiga e’tibor qaratsak 2023-yilining qiymati 2020-yilining qiymatiga nisbatan  
+10 punkt oʻsishni koʻrsatadi.

Oliy ta’lim sohasidagi koʻrsatkichlar esa quyidagicha: Oliy ta’lim boʻyicha 30.9 ball va 73 reyting  
2020-yilda, 2023-yilda esa 27.4 ball va 74 reyting. Bu bilan oliy ta’lim sohasidagi reytinglar - ta pastlagan. Oliy 
ta’lim muassalariga oʻqishga kirish boʻyicha, umumiy 21.2 foizga koʻrsatilgan miqdor oʻsib, +11 punktga oshishi 
bilan belgilangan. Tabiiy fanlar va muhandislik boʻyicha bitiruvchilar, foizda koʻrsatilgan, 2023-yilining qiymati 
2020-yilining qiymatiga nisbatan -5 punktga pasayishini koʻrsatadi. Uchinchi darajali kiruvchi harakatchanlik, 
foizda koʻrsatilgan, 2023-yilining qiymati 2020-yilining qiymatiga nisbatan +9 punktga oʻsishi koʻrsatilgan.

Ilmiy tadqiqot ishlari (R&D) boʻyicha koʻrsatkichlar esa quyidagicha: Tadqiqotchilar FTE (toʻliq ish 
kuni) – 2023-yilining qiymati 2020-yilining qiymatiga nisbatan +1 punktga oʻsgan. Ilmiy-tadqiqot ishlariga yalpi 
xarajatlar oʻzgarmagan. Global korporativ (R&D) investorlari, top 3, million AQSh dollari - bu miqdor ham kichik 
+2 punktga ijobiy oʻzgargan. QS jahon universitetlari reytingi – bu miqdor +6 punktga oshgan.

Berilgan koʻrsatkichlar tahlili shuni koʻrsatadiki 2023-yulda Oʻzbekiston 82 oʻrinni egallagan boʻlsa, Mak-
tabda oʻqish davomiyligi 93, Oliy ta’lim muassalariga oʻqishga kirish 99, Uchinchi darajali kiruvchi harakatchanlik 
97, Ilmiy-tadqiqot ishlariga yalpi xarajatlar 99 reyting koʻrsatkichlarini qayd etganligi bu sohalarda tizimli tahlil 
ishlarini oʻtkazib rivojlantirish zarurligi ifodalaydi. 

GII boʻicha Oʻzbekistondagi Ta’lim xarajatlari koʻrsatkichlari dinamikasiga e’tibor qaratsak(1-rasm), 
2013‒2023-yillarda koʻrsatkichni toʻhtovsiz kamayganligiga qaramasdan bu sohaga davlat tomonidan katta 
mablagʻlar ajratilmoqda, 2020-yilda YIMning 5,3% ta’lim harajatlariga toʻgri miqyosida yuqori 31-oʻrinni egal-
lagan. 2023-yilda 52-reytingda boʻldi. Maktabda oʻqish davomiyligi soʻngi oʻn yillarda barqaror holatda boʻlib 
2020-yilda 12.1 ball bilan 92 oʻrinni, 2023-yilda esa 93-oʻrinni egallagan. Oʻquvchilar va oʻqituvchilar nisbati 
indeksi 10.3 ball bilan 38-oʻrinni egallagan boʻlsa 2023-yilga kelib yuqori 28-oʻrinni egallagan. 

 

2013 2014 2015 2020 2021 2022 2023
Ta'lim 38 22 29 52 42 50 78
Ta'lim xarajatlari 31 28 45 52
Maktabda o’qish 

davomiyligi 94 95 97 92 87 88 93

 O'quvchi-o'qituvchi
nisbati, o'rta 53 44 47 38 37 37 28

1-rasm. GII boʻyicha Oʻzbekistondagi Ta’lim xarajatlari koʻrsatkichlari dinamikasi1.

1 Manba: The Global Innovation Iindex 2013, 2014, 2015, 2020, 2021, 2022, 2023 ma’lumotlari asosida muallif ishi.

Oʻrta maktab oʻquvchsi uchun davlat tomonidan moliyalashtirish 2023-yilda birinch maritaba taqdi etilgan 
va 13.9 ball bilan 79-reytingni egallagan. Matematika, tabiiy fanlar va oʻqish savodxonligini baholash indekslarii 
boʻyicha ma’lumot taqdim qilinmagan.

Berilgan koʻrsatkichlar tahlili shuni koʻrsatadiki Maktabda oʻqish davomiyligi 93-reytingda past koʻrsatkich 
hisoblanadi va bu sohada islarni qayta koʻrib chiqish zarur. Oʻquvchilar va oʻqituvchilar nisbati indeksi 10.3 ball 
bilan 38-oʻrinni egallagan boʻlsa 2023-yilga kelib yuqori 28-oʻrinni egallaganlogi quvonarli holatdir. 

 

2013 2014 2015 2020 2021 2022 2023
Oliy ta'lim 108 101 95 73 68 54 74
Oliy o'quv yurtiga kirishi 113 115 117 110 108 101 99
 Fan va muhandislik

yo'nalishidagi
bitiruvchilar

38 46 47 7 7 6 12

 2-rasm. GII boʻyicha Oʻzbekistondagi Oliy ta’lim koʻrsatkichlari dinamikasi2.

GII boʻicha Oʻzbekistondagi Oliy ta’lim koʻrsatkichlari dinamikasiga e’tibor qaratsak(2-rasm), Soʻngi  
10 yilda Tabiiy fanlar va muhandislik boʻyicha bitiruvchilar barcha bitiruvchilarga nisbatan +24 punktga oʻsgan 
va GII reytingida 12-oʻrinni egallagan. Lekin, Oliy ta’lim muassalariga oʻqishga kirish +14 punktga oʻsgann 
bolsada halqaro korsatkichlardan ancha ortda qolmoqda (GII retingida 99 oʻrin). Oliy ta’lim koʻrsatkichlari  
2013-yilda 108 dan 2023-yilda 74-oʻringa koʻtarilgan va +34 punktga oʻzgargan.

 

2013 2014 2015 2020 2021 2022 2023
Tadqiqot va ishlanmalar (R&D) 123 85 92 94 95 93 92
Tadqiqotchilar FTE 56 58 70 69 73 69
 Ilmiy-tadqiqot ishlariga yalpi

xarajatlar, 99 99 98 99

Global korporativ (R&D)
investorlari, top 3, million AQSh

dollari
42 41 38 40

 QS universitet reytingi, top 3 68 70 73 77 74 72 71

3-rasm. GII boʻyicha Oʻzbekistondagi Ilmiy tadqiqot ishlari koʻrsatkichlari dinamikasi3.

2 Manba: The Global Innovation Iindex 2013, 2014, 2015, 2020, 2021, 2022, 2023 ma’lumotlari asosida muallif ishi.
3 Manba: The Global Innovation Iindex 2013, 2014, 2015, 2020, 2021, 2022, 2023 ma’lumotlari asosida muallif ishi.

GII boʻicha Oʻzbekistondagi Ilmiy tadqiqot ishlari koʻrsatkichlari dinamikasiga e’tibor qaratsak(3-rasm), 
ahvol anchagina yahshimasligini kuzatishimiz mumkin. Bu erda grafikni toʻplagan ballari boʻyicha emas balki 
GII reytingida tutgan oʻrni boʻyicha ifodaladik, Million aholiga nisbatan tadqiqotchilar sonining kamayib borib 
2014‒2023-yillar davomida -13 punktga kamaygancha 69-oʻrinni egallagan. QS universitetlarining eng yaxshi 
3 ta universitet reytingi kamayib borib 2013‒2023-yillar davomida -3 punktga kamaygan yani 71-oʻrin. Ilmiy-tad-
qiqot ishlariga yalpi xarajatlar 0,1%YIMga nisbatan, 99-oʻrin. Global ilmiy-tadqiqot kompaniyalari reytingida 
2020-yilda 42-oʻrinni egallagan boʻlsa 2023-yilga kelib +2 punrtga oʻzgarib 40-oʻrinni egallagan. 

Oʻzbekistonda illmiy tadqiqot ishlari koʻrsatkichlarini rivojlantirish uchun mintaqaviy salohiyatga iste’dodlarni 
jalb qilish va ijodkorlikni rivojlantirish uchun hususiy sektor mablagʻlarini ajratishga undash zarurdir.

X U L O S A  V A  T A K L I F L A R
Oʻzbekistonning innovatsion rivojlanish strategiyasining asosiy yoʻnalishlaridan biri inson kapitali, ilm-fan 

va innovatsiya sohalarini rivojlantirish maqsadida ta’limning barcha bosqichlarida innovatsion faoliyat boshqa-
ruvida inson kapitalini yanada rivojlantirishdir.

Tadqiqotdar inson kapitali va innovatsiyalar oʻrtasidagi bogʻliqlikni oʻrganib chiqdi. Inson kapitali va innovat-
siya darajasi bir-biriga bevosita va bilvosita bogʻliqdir. Innovatsiyalar uchun mintaqaviy salohiyatga iste’dodlarni 
jalb qilish va ijodkorlikni rivojlantirish qobiliyati ta’sir qiladi. Innovatsiyalarni rivojlantirishda muayyan inson kap-
itali elementlari va firma darajasidagi amaliyotlarning muhimdir.

Ilmiy-tadqiqot ishlari boʻyicha GII koʻrsatkichlari, Oʻzbekistonning ilmiy-tadqiqot sohasidagi faoliyatining 
yaxshimasligini koʻrsatadi. Ta’lim muassasalarining sifatli faoliyatiy mamlakatning inson salohiyatini belgilovchi 
muhim koʻrsatkichidir, bu esa oʻz navbatida millatning innovatsion imkoniyatlariga ta’sir qiladi. Ilmiy-tadqiqot 
ishlariga yalpi xarajatlar YIMga nisbatan 2 % ortiq bolishi zarur.

Innovatsiyalarni rivojlantirishda inson kapitali elementlari va kompaniya darajasidagi amaliyotlarning 
ahamiyatidan kelib chiqib ta’lim va korxonalar oʻrtasidagi integratsiyani mustahkamlash darkor.

Foydalanilgan adabiyotlar ro‘yxati
1. Sultanova S. Inson kapitalini rivojlantirishning ijtimoiy-siyosiy mezonlari //Ijtimoiy fanlarda innovasiya onlayn ilmiy jur-

nali. – 2024. – Т. 4. – №. 1. – С. 63-71.
2. Eshmuratova I. Innovatsion faollikni oshirishda inson kapitalining tutgan o’rni //Евразийский журнал технологий и 

инноваций. – 2023. – Т. 1. – №. 4. – С. 19-21.
3. 2022–2026-yillarda O‘zbekiston Respublikasining innovatsion rivojlanish strategiyasini tasdiqlash to‘g‘risida. http://lex.

uz//ru/docs/-6102462
4. Cañezo Jr., V. (2022). Characterization of Countries in Terms of Human Capital and Research Based on the Global 

Innovation Index. Journal of Society and Technology, 8(1). https://jst-online.org/index.php/JST/article/view/162
5. Nazarova, Fatima et al. “Development of Human Capital Management at the Transition to the Digital Economy of the 

Republic of Uzbekistan.” (2020).
6. Usmonov, Botir. “Human Capital Development in Uzbekistan.” (2020).
7. Rustamovich, Umarov Sukhrob et al. “Formation and use human capital of agriculture.” Solid State Technology 63 

(2020): 646-655.
8. Akhunov Muhammadamin Abduvasitovich (2021); Development of human capital and entrepreneurial needs of the 

population in Uzbekistan Int. J. of Adv. Res. 9 (May). 1080-1084] (ISSN 2320-5407). www.journalijar.com
9. Kuzmin O. et al. Innovative development of human capital in the conditions of globalization. – 2020.
10. Lee S. Y., Florida R., Gates G. Innovation, human capital, and creativity //International Review of Public Administration. 

– 2010. – Т. 14. – №. 3. – С. 13-24.
11. Van Uden A., Knoben J., Vermeulen P. Human capital and innovation in Sub-Saharan countries: A firm-level study //

Innovation. – 2017. – Т. 19. – №. 2. – С. 103-124.
12. Capozza C., Divella M. Human capital and firms’ innovation: evidence from emerging economies //Economics of Inno-

vation and New Technology. – 2019. – Т. 28. – №. 7. – С. 741-757.
13. Onyusheva I. Analytical and managerial issues of human capital in conditions of global competitiveness: the case of 

Kazakhstan //Polish Journal of Management Studies. – 2017. – Т. 16.
14. Global Innovation Index. (2007) https://www.wipo.int
15. Global Innovation Index. (2013) https://www.wipo.int
16. Global Innovation Index. (2014) https://www.wipo.int
17. Global Innovation Index. (2015) https://www.wipo.int
18. Global Innovation Index. (2020) https://www.wipo.int
19. Global Innovation Index. (2021) https://www.wipo.int
20. Global Innovation Index. (2022) https://www.wipo.int
21. Global Innovation Index. (2023) https://www.wipo.int



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

804 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 8

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Xondamir Ismoilov  Xondamir Ismoilov 
Sahifalovchi va dizayner: Sahifalovchi va dizayner: Iskandar IslomovIskandar Islomov

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


